
Hungaraj
scienculoj

Ciu nacio havas sia jn  reprez- 
en ta n to jn  en  panteono de scien- 
co. D um  longaj jarcen to j en  la 
pasinto ankaŭ  hungaraj scienc- 
isto j kon tribu is, ve rk is  por la 
tu tm onda  scienco ka j ili aldonas 
ankaŭ  n u n tem p e  ke lk a jn  brik- 
ojn  al la giganta konstruajo  de 
la universala  scienco.

Ce la taksado de personaj 
m erito j la m onda fa ka  publiko  
distingas ke lk a jn  hungarajn  em i- 
n en tu lo jn . llia  verkaro  faras 
gravan parton  de la hungara  
ku lturtrezoro .

*

Donat Bŭnki (1859—1922): me- 
kanika inĝeniero, profesoro ĉe 
Teknika Universitato de Buda- 
pest; kune kun Janos Csonka ili 
inventis la karburilon por benzin- 
motoroj.

Robert Barany (1876—1936): 
hungardevena kuracisto, laŭreato 
de Nobel-premio (1916), profesoro 
en Vieno kaj poste en Uppsala. Li 
ricevis sian altan distingon pro 
esploroj pri ekvilibro-organo de 
interna orelo.

Otto Blathy  (1860—1939): me- 
kanika inĝeniero, pioniro de elek- 
trotekniko, unu el la inventintoj 
de la transform atoro.

Janos Bolyai (1802—1860): unu 
el la plej grandaj m atem atikistoj 
de la pasinta jarcento. Sendepen- 
de de Lobaĉevskij ankaŭ li ellabo- 
ris la principojn de la ne-Eŭklida 
geometrio.

Jeno Cholnoky (1870—1950) :ge- 
ografo, universitata profesoro, fa- 
ris sukcesajn esplorvojaĝojn en 
Orienta Azio.

Lorand Eotvos (1848—1919): fi- 
zikisto, universitata profesoro. Li 
starigis m atem atikan formulon 
por priskribo de kapilaraj fenom- 
enoj. Lia invento — la torda pen- 
dolo -— pere de preciza mezuro de

Sandor Korosi Csoma

gravito estis uzebla determ ini la 
riĉajn subterajn petroltrovejojn 
de Texas kaj Venezuela.

Gabor Denes (1900— ): hung- 
ardevena angla profesoro de ap- 
likita elektrofiziko ĉe Londona 
Universitato. Pro pioniraj esplor- 
laboroj sur tereno de holografio li 
ricevis Nobel-premion en 1971.

Gyula Germanus (1884—•) scien- 
culo de araba lingvistiko kaj lite- 
raturo. Multe vojaĝis oriente, pre- 
legis en tu rkaj, egiptaj, hindaj uni- 
versitatoj. Membro de la araba 
Scienca Akademio en Kairo. 
Abunde verkis ankaŭ arablingve, 
interalie pri modernaj movadoj en 
la islamo kaj pri la renoviĝo de la 
araba spirito.

Laszlo Heller (1907— ): uni- 
versitata profesoro, okupiĝas pri 
problemoj de varmotekniko kaj 
energimastrumado. Unu el la in- 
ventintoj de seka m alvarmiga tu- 
ro, tre  grava aparato por uzinoj, 
energicentraloj funkciantaj en te- 
ritorio malriĉa je akvo.

Gyorgy Hevesi (1885—1966): 
hungardevena fiziko-kemiisto, vi- 
vinta ĉefe en Svedio. Eltrovis no- 
van elementon (hafnio) kaj rice- 
vis Nobel-premion en 1943.

Anyos Jedlik  (1800—1895): fizi- 
kisto, universitata profesoro. Li 
pruvis unue, ke sur la bazo de 
elektro-m agneta efiko oni povas 
konstrui turnaparaton. En 1861 —



Gyula Germanus

ses jarojn antaŭ Siemens — li 
konstruis la unuan dinamon. En 
1848 li estis la unua universitata 
profesoro, kiu prelegis en hungara 
lingvo.

Kalman Kandd (1869—1931): 
mekanika inĝeniero, pioniro en e-

Gyorgy Lukacs

lektrizo de fervojoj. Ellaborinto 
de fazoŝanĝa sistemo, konstruinto 
de elektra lokomotivo uzanta 50- 
periodan alternan kurenton.

Sandor Kordsi Csoma (1784— 
1842): mondvojaĝanta, pionira es- 
ploristo de la tibeta lingvo kaj li- 
teraturo.

Gyorgy Lukacs (1885—-1971): 
m arksista filozofo, estetikisto. Dum 
la Konsilantara Respubliko li es- 
tis popolkomisaro, poste li devis 
forlasi Hungarion, vivis en Aŭst- 
rio, Germanio kaj en Sovetunio. 
Lia vasta agado ampleksas pres- 
kaŭ ĉiujn branĉojn de estetiko.

Janos Neumann  (1903—-1957); 
En la lastaj 20 jaroj de sia vivo 
li okupiĝis pri teoriaj problemoj 
de komputiloj kaj aŭtomatoj. Oni 
konsideras lin eltrovinto de la 
nuntem paj elektronikaj kalkulm a- 
ŝinoj.

Jozsef Petzval (1807—1891): vi- 
vis en Aŭstrio, estis unu el la pi- 
oniroj de fotografado. Uzis la u- 
nua objektivan lenson por celo de 
fotografado, kaj efektivigis m ult- 
ajn  aliajn siajn inventojn por per- 
fektigi la fotografilojn.

Tivadar Puskas (1844^—1893): 
estis kunlaboranto de Edison. Pus-

kas inventis la telefoncentralon 
kaj elpensis la unuan perdratan 
informilon.

Janos Selye (1907— ): hung- 
ardevena kanadano, fiziologo, pris- 
kribinto de fenomeno „streso”.

Ignac Sem melweis (1818—-1865): 
budapeŝta obstetrikisto, ,,savanto 
de la patrino j”, kiu trovis la kaŭ- 
zon de la akuia febro kaj inven- 
tis m edikam enton kontraŭ ĝi.

Albert Szent-Gyorgyi (1893— ): 
biokemiisto, atingis mondfamon 
per separado de vitamino C el la 
papriko. Li ricevis pro tio Nobel- 
premion en 1937. Ekde 1949 li vi- 
vas en Usono. Dum la lastaj jaroj 
li sukcese esploradas la kaŭzojn 
de kancero.

Leo Szilard (1898—1964): fizik- 
isto, vivinta en Usono; unu el la 
elpensintoj kaj efektivigantoj de 
la unua atom-reaktoro.

Edvard Teller (1908— ): hun- 
gardevena usona atomfizikisto. Li 
m ulte kontribuis al teorio kaj ef- 
ektivigado de fuzio de malpezaj 
atomkernoj.

Ferenc Tŭdos (1931— ): poli- 
merkemiisto, elstara reprezentan- 
to de la juna sciencista generacio. 
Li okupiĝas pri kinetiko kaj me- 
kanismo de polimerigaj reakcioj. 
Liaj radikokemiaj teorio kaj es- 
ploroj pri „bolantaj radikoj” atin- 
gis reputacion de fakuloj en la 
tu ta  mondo.

Jeno Varga (1879—1964): hun- 
gardevena soveta ekonomo, estin- 
ta  popolkomisaro de Hungara 
Konsilantara Respubliko.

Geza Zemplen  (1883—1956): or- 
ganika kemiisto, esploristo de re- 
akcioj de karbohidratoj. A1 lia 
fama skolo apartenis la nuntem - 
paj gvidaj hungaraj organikaj ke- 
miistoj.

Karoly Zipernowsky  (1853— 
1942): m ekanika inĝeniero, unu el 
la inventintoj de transform atoro.

Janos Xantus (1825—1894): et- 
nografo, natursciencisto, fondinto 
de la unua. meteorologia instituto 
por esploro de Pacifiko. Hejmen- 
veninte li organizis la Botanikan 
Gardenon kaj la Zoologian P ar- 
kon de Budapeŝto.

Kompilis: Arpad MATHĈ



T e l e v i d a  i n t e r v j u o
k u n  d - r o  A l b e r t  S z e n t - G y d r g y i  h u n g a r a

N o b e l  p r e m i i t o
D-ro A lb er t S zen t-G yo rg y i akadem iano, honora m em bro  de la H un- 

gara Scienca A ka d em io , honora doktoro de la M edicina U niversita to  
de Szeged , la unua  hungara N obel-prem iito , en  1973 p len u m is  sian  
80-an jaron. La elstaran biologon oni d isting is en  1937 per la m ed ic in -  
scienca N obel-prem io  pro la m alkovro  de la C -vitam ino . E kde 1949 
li v iva s  ka j laboras en  Usono. K om ence de 1974 li v iz itis  n ian  patrion  
ka j ĉi-okaze oni aranĝis k u n  li te lev id a n  in terv ju o n . E lkap tin te  la 
p lej in teresa jn  deta lo jn  el la am pleksa  in terv ju o , ĉisube n i kom un ikas  
t iu jn  al n ia j legantoj.

*

—  Vi studis la spiradon de la ĉeloj. Cu el ĝi oni 
povas tiri ĝeneralajn biologiajn konkludojn, even- 
tuale ekkonon de iaj nesolvitaj vivo-jenomenoj de 
la besta kaj homa organismo?

— La naturo konstruas laŭ  grandaj principoj, ne 
aplikas apartajn  principojn por arbo, floro, besto 
aŭ homo. Car ekzistas komunaj grandaj principoj, 
estas egale, kion oni studas, se oni estas sufiĉe in- 
teligenta por kom preni la principojn, la struk tu - 
ron de la vivo. Tiutempe, komence, mi okupiĝis 
pri vegetaĵoj, ĉar tio ŝajnis al mi pli simpla; ne 
estis, sed ŝajnis pli simpla. Baldaŭ mi rim arkis, ke 
ekzistas du specoj de vegetaĵoj, nome tiaj, kiuj 
bruniĝas post kontuziĝo, kaj tiaj, kiuj ne bruniĝas. 
Ekzemple, kiel ĉiu scias, se oni faligas pomon, 
sekvatage aperas bruna makulo tie, kie ĝi 
kontuziĝis. Tiu bruniĝo signifis por mi, ke tie oka- 
zas ia eksterordinara procezo, kiun oni povas studi. 
Per mia studado evidentiĝis, ke la bruniĝo estas 
defenda reago de la ĉeloj. Nun mi transiris al tiuj 
vegetaĵoj, kiuj ne bruniĝas tiaokaze; tiaj estas 
ekz-e la oranĝo aŭ la citrono. Oni vane faligas ilin 
aŭ tretas sur ilin, ili neniam  bruniĝos. Mi komen- 
cis do studi ĉi tiujn, elmetis ilin al ĥem ia provo, kaj 
jen, mi observis tu te  etan m alfruon de la reakcio; 
la m alfruo estis sekundo aŭ duona sekundo. Tio 
povis ja ŝajni bagatelo, sed mi dankas m iajn re- 
zultojn al tio, ke mi ŝatas la vivon, vivas kun ĝi, 
kaj ĉiun bagatelan ŝanĝon rim arkitan  mi esploras 
kaj klopodas klarigi. Vidinte tiun  malfruon, mi 
estis certa, ke ia substanco ĝin kaŭzas. Kaj se ĥe- 
miisto supozas ie substancon, li provas ĝin ankaŭ 
izoli. Tio estas tre  grava, sed kelkfoje tre  malfa- 
cila, ĉar ĉiuj ĉeloj enhavas cent diversajn substan- 
cojn, plejparte en tre  eta koncentriteco. Kaj la 
izolendan substancon oni devas purigi, elpreni el 
la  ceteraj cent: laboro plurfoje tre  longdaŭra kaj 
malfacila, sed ĝi estas ja  la laboro de la ĥemiisto. 
Nu, kiam  mi sukcesis izoli la substancon, mi trovis 
ĝin substanco reduktiva; jen kio klarigis la mal- 
fruon de la reakcio. Poste klariĝis, ke ĝi estas la 
C-vitamino, la askorbin-acido.

—  Cu tu j evidentiĝis, ke la C-vitamino kaj la as- 
korbin-acido estas identaj?

— Ne, nur m ulte pli poste. Nome, la vitaminoj 
m in ne tre  interesis, el ia infaneca kaŭzo eble. Mi 
opiniis, ke ili koncernas propre la kuiristojn, ĉar ili 
estas substancoj, k iu jn  oni devas manĝi por ne 
malsaniĝi. Venis en mian kapon, povas esti, ke ĝi 
estas ne alia ol la C-vitamino. Sed por tion demons- 
tri, mi devus komenci tu te  aliajn eksperimentojn 
kun bestoj, kaj je tio mi ne havis emon. Mi simple 
metis do la substancon en m ian tirkeston. Post kel- 
kaj jaroj tre  brava hungara junulo anoncis sin ĉe 
mi kaj diris, ke lia pasia okupiĝo estas difini, ĉu io 
estas vitamino aŭ ne. Mi diris al li: jen pulvoro, 
rigardu ĝin. Li ĝin esploris kaj konstatis, ke ĝi es- 
tas C-vitamino. Tiam la afero subite fariĝis tre  
signifa.

—  Sed, kiel m i scias, la sorto de la C-vitamino ne 
estis tiel simpla.

— Certe, ne tiel simpla, ĉar nun, havante la 
substancon pura, mi devis ĝin analizi ĥemie kaj 
produkti ĥemie, sed ĝia kvanto estis tro  m algran- 
da. Mi transiris en Usonon, ĉar nur tie mi trovis 
tian  m aterialon, el kiu mi povis produkti la sub- 
stancon en kristaloj. Post tu tja ra  laboro mi revenis 
kun 15 gramoj: grandega rezulto, pri kiu mi tre  
fieris. Sed hejme ni foruzis tiu jn  15 gramojn, ne 
eksciinte, kio ĝi estis: la esploro do haltis. Mi tra - 
rigardis multege da vegetaĵoj, sed neniu el ili en- 
havis la substancon sufiĉkvante. Tiam mi venis al 
Szeged. Kiel konate, Szeged estas la centro de la 
papriko-produktado. Tie mia edzino foje donis al 
mi kapsikon, paprikofrukton, por vespermanĝo. 
Mi ne emis ĝin manĝi, nek diri tion mi kuraĝis al 
ŝi. Tiam venis en mian kapon, ke tiun  kreskaĵon 
mi ankoraŭ ne provis. Mi havis do pretekston: mi 
diris, ke anstataŭ manĝi, mi portos ĝin en la la- 
boratorion. Kaj ankoraŭ samnokte la kapsiko mon- 
triĝis vera trezorejo de C-vitamino. Post semajno 
mi havis el ĝi unu kaj duonon da kilogramoj, dum 
mi povis ĝis tiam  produkti nur milongramojn. Mi 
dividis ĝin dise en la mondo, kaj la eksprimentoj 
pruvis definitive, kio ĝi estas. Hodiaŭ oni jam  fab- 
rikas ĝin po tunoj kaj ĝi fariĝis unu el la grandaj 
fontoj de sano, grava kaj pripagebla medikamento.

—  Do, tiel estiĝis Nobel-premiita malkovro el 
vespermanĝa preteksto.

— Prefere el edza malkuraĝo.
—  Sinjoro profesoro menciis, ke la izolitan pul- 

voron vi metis en la tirkeston. Tiam okazis ardaj 
diskutoj de scienculoj pri la vitaminoj. Kiel la 
scienca mondo reagis, kiam pri la pulvoro pruviĝis, 
ke ĝi estas C-vitamino?

— Malkovro estas malkovro ĝuste tial, ĉar ĝi 
kontraŭas ĉion ĝis tiam  sciatan. Se ne, tiam  ĝi es- 
tas nur eta aldonaĵo. Tri m alkovrojn mi sukcesis 
fari en mia vivo, do mi kutimiĝis al tio, ke oni tuj 
forĵetas ĉion novan kaj diras ĝin erara. La C-vita- 
mino tiam  havis tre-tre  grandan fakulon en Lon- 
dono kaj tiu  ĉi tuj artikolis, ke li scias tre mal- 
m ulte pri la C-vitamino, sed kion mi faris, tio es- 
tas certe malbona kaj erara. Poste, je mia bedaŭro, 
oni maldungis lin el lia posteno. Post kelka tempo 
mi faris ree malkovron, kaj la ,,standarda” scien- 
co tuj forĵetis ankaŭ tiujn, ĉar ili estis novecaj. 
Nun mi jam  estas tiel, ke se oni forĵetas ion, tiam 
mi diras: ĝi povas esti tre  bona; sed se oni akcep- 
tas ion, mi malgajiĝas: ŝajne mi maljuniĝas kaj 
jam  kapablas fari nenion novan.

—  Sinjoro profesoro, kio estas ties kaŭzo, ke la 
vitaminmanko ne same tuŝas la diversajn best- 
organismojn?

— Nu, vivo ne ekzistas sen C-vitamino. Sub nia 
klimato vintre ni ne havas C-vitaminon, ĉar tiam 
m ankas fruktoj. Tial ĉe ni povas vivi nur tiaj bes- 
toj, kiuj mem povas ĝin produkti. Kaj tion povas 
fari ĉiuj bestoj krom la homo, kobajo kaj simio. 
Ci lastaj tri, nome, devenas de la tropikoj. Ankaŭ 
la homaro devenas el la tropika Afriko, riĉa je vi- 
tam inhavaj fruktoj. Kion ajn la homo tie manĝis, 
li prenis per ĝi C-vitaminon, tiel fariĝis superflue, 
ke ĝin produktu la homa organismo. Kion la orga- 
nismo ne faras, tion ĝi forgesas fari; tiam aniere ni 
forgesis, kiel fari C-vitaminon.

—  Antaŭ nelonge m i legis sciencpopularigan lib- 
ron, kies enkondukan parton skribis vi. En ĝi fa- 
riĝas frazo famiĝinta: „La naturo donas inteligen- 
tan respondon al inteligente m etita j demandoj”. 
Kiel ni komprenu tion?

— Laŭ hungara diro, eĉ en la ĉielo ne ekzistas 
respondo al stulta demando. Ekz-e, kion la naturo 
diru, se mi ĝin demandas, kial la fero estas el lig- 
no. Maŝino eble donos ian respondon, sed ĝi estos 
stulta respondo. Do, la naturo ne povas respondi 
stultan demandon, aŭ diros ion tian: jen nenio, 
tenu ĝin firme. La naturo estas pura sistemo, en ĝi 
estas nur puraj respondoj. Objektivaj respondoj: 
duoble du estas kvar. Sume: la vero estas en la 
naturo kaj la eraroj troviĝas en la demandoj mal- 
bone m etitaj.

—  Siatempe, en la JJniversitato de Szeged, vi es- 
tis konata kiel „neregula” profesoro kaj „neregu- 
la” esploristo. Kion vi opinias, kian karakteron do 
havu la universitata instruo, por ke ĝi konformiĝu  
al la postuloj de la epoko?

— Jam  ekde mia lerneja aĝo mi spertas, ke la 
afero de la instruado tutmonde suferas je grava

eraro. Oni kredas, ke la libro servas por tio, ke 
ĝian enhavon oni prem u en la kapon. Miaopinie, 
la kapo servas por pensado, kaj la libro por tio, ke 
oni ne devu konservi ĉion en la kapo. Pli simple es- 
tas gardi tion en biblioteko. Pleniginte sian kapon 
per superfluaĵoj, t.e. per ĉiaspecaj informeroj, oni 
povas ĝin uzi por nenio. Mi legis libron, kiu do- 
nas al junuloj tre  patravoĉe konsilojn, kiel ili de- 
vas sin prepari por esplorista profesio. Laŭ ĝi: 
..unue ferm u vin en bibliotekon por kvar mona- 
to j”. Nu, neniam  mi aŭdis pli grandan stultaĵon! 
Se tiu komencanto elvenos vive post kvar mona- 
toj el la biblioteko, poste li taŭgos jam  por nenio! 
Miaopinie, la cerbo estas destinita por pensado! 
Kaj oni devas ne nur pensadi sed ankaŭ vidi, 
ĝui la grandiozaĵojn de la spirita vivo, ankaŭ la 
ĝojon. Oni devas travivi la sciencojn. Mi vivas kun 
miaj eksperimentoj.

Ankaŭ Shakespeare-on oni devas ne ellerni, sed 
travivi. Tiel same la muzikon. Cion travivi, tu te 
absorbiĝi — jen kiel oni devas ŝati la sciencon. Oni 
abomenigis al mi en la mezlernejo la literaturon 
kaj ĉion alian, plenigante mian kapon per ĉia- 
specaj informeroj, sed ne instruante tion, kiel vidi 
la belon en la literaturo kaj spiritaj kreaĵoj. Per 
tio oni paralizas la homan menson kaj terure ĝin 
malutilas. Tiu m ulta superfluaĵo, prem ita en la 
kapon de la studentoj, poste forvaporiĝas senreste, 
tu te  forgesite. Kio restos, tio estas la ŝato de la 
scienco aŭ arto aŭ belo, la sopiro solvi problemojn, 
la agemo. Kaj jen kio estas grava! Kiam mi estis 
rektoro en Szeged, nur dum kurta  jaro, tiam  mi 
ankaŭ provis ŝanĝi la metodon de la instruado, sed 
ne m ulte mi sukcesis, ĉar kontraŭ la malnova en- 
radikiĝinta pensado estis tro malfacile fari subi- 
tan ŝanĝon.

— La ĉefa tasko de la esplorist-eduko do estas 
unuavice: krei la emon por malkovro.

— Oni devas veki spiritan malsaton, kiu poste 
restos por la tu ta  vivo. Car, fininte la universitatan 
studon, poste ĉion oni forgesos, ĉu ne? Kio restos, 
tio estas la spirita malsato. Mi mem klopodis ekkoni 
la tu tan  biologion kaj tial ofte ŝanĝis direkton: mi 
ekiris el la anatomio kaj alvenis al la ondoteĥniko. 
Ce tiaj direktoŝanĝoj, komence, mi ne prenis lib- 
ron en la manon. sed eniris la laboratorion. Elpens- 
inte ian tu te  stultan teorion, mi komencis ĝin pruvi 
aŭ refuti. Kiam mi jam  konis la m aterialon, tiam 
mi eniris la bibliotekon. Tiam la biblioteko jam  es- 
tis interesa, ĉar mi sciis, kien enmeti la inform er- 
ojn. Grandaj truoj troviĝis en mia scio, tiu jn  mi 
ŝtopis en la biblioteko. Sed se oni sendus min unue 
tien, tiam  mi ne revenus de tie vive aŭ neniam 
reirus tien.

— Cu vi rigardas Hungarion lando honoranta la 
sciencojn?

— Jes. Honoro al la scienco estas trovebla ĉi tie 
ankaŭ en la simplaj homoj. Neniam mi forgesos 
tion, kiam mi foje turniĝis neregule kun mia aŭto 
antaŭ la Gaja Teatro. Policano min haltigis kaj 
koleris, ĉar la policanoj koleras tiaokaze, kaj volis 
noti m ian nomon. Kiam mi diris ĝin, li demandis: 
,,Cu vi estas tiu Nobel-premiito?” Mi jesis. Tiam

4



li salutis min soldate, haltigis la tu tan  trafikon, 
por ke mi povu trankvile reveni sur la ŝoseon. Tiu 
simpla hungara vilaĝa knabo tiel honoris la scien- 
con, ke pro scienculo li haltigis la trafikon. Ci tion 
mi volis ĝui denove ĉi-hejme, ĉar nun mi vivas en 
granda lando, kie la sciencon oni rigardas ia ko- 
merca entrepreno. Tie scienculo ne havas tian repu- 
tacion, tie li estas nur unu el la ordinaraj homoj.

—  Cu la biologio, bioĥemio povas viaopinie fa -  

riĝi mondnivela esplor-tereno en Hungario aŭ por 
tio estas kapablaj nur tute grandaj kaj riĉaj nacioj?

— Unue, en la spirita mondo ne ekzistas grandaj 
nacioj kaj etaj nacioj. Ciu lando estas tiom granda, 
per kiom ĝi kontribuas al la progreso, tu te  sende- 
pende de ĝia areo. La monfaktoro ŝajnas tre grava 
en la sciencaj esploroj, tam en la unua kondiĉo 
estas la talento. Sen talento nenion eblas krei, sed 
kun talento, ĉe neniom aŭ m alm ulte da mono, ta- 
men oni povas krei ion. Mi mem, plejparte, laboris 
per apenaŭ pli ol per reagilo kaj kelkaj solvaĵoj. 
Estas ja vere, ke la scienco pli kaj pli dependos de 
tre  komplikaj kaj samtempe m ultekostaj instru- 
mentoj. Sed se la kostojn de tiuj ni komparas al 
aliaj elspezoj, evidentiĝas, ke proporcie tiuj estas 
sensignifaj. A ntaŭ nelonge mi elkalkulis, kiom ĝis 
nun la homaro elspezis sume — komence de Ada- 
mo kaj Eva — por bazaj esploroj, sen kiuj, kaj 
sen kies devenajoj ni restus ĝis nun nudaj en ar- 
baro aŭ groto. Gi elspezis por tiuj la kvinonon de

tio, kiom dum unu jaro por armado. Koncerne Uso- 
non, m iakalkule oni elspezis por bazaj esploroj de- 
komence ĝis nun la duonon de la unujara armeo- 
kostoj; sed fama Usona fizikisto-matematikisto 
kontrolis m ian kalkulon kaj trovis ĝin erara, ĉar 
liakalkule ne la duonon, sed nur la trionon de la 
jara armado-kostoj oni elspezis por bazaj esploroj. 
La tu ta  homaro elspezas jare 220 m iliardojn da do- 
laroj por armado. La tu ta  ĝisnuna baza esplorado 
ekde Adamo ne kostis eĉ la kvinonon de tiu  sumo.

—  Kiel vi vidas la eblojn en Hungario por la 
mondnivela daŭrigo de la bioĥemiaj esploroj?

— Mi havas pri tio grandan esperon, ĉar, kiel mi 
diris, ties unua kondiĉo estas ekzisto de spiritoj el- 
staraj, kaj tiaj troviĝas abunde ĉi tie. Kial, tio estas 
alia demando, eble la miksiĝo de gentoj estigas tiom 
da eksterordinaraj individuoj. La dua kondiĉo es- 
tas, ke la socio aprecu la esplorajn klopodojn; ek- 
zistas ankaŭ ĉi tiu  kondiĉo. La tria, la mono — nu, 
la esploroj postulas ankaŭ monon, sed relative tiel 
m alm ultan kompare al aliaj elspezoj, ke m ulte pli 
grave estas: kiom oni subtenas la sciencon. Ekzis- 
tas ja  instrum entoj, ekipaĵoj multekostegaj, kiel 
ekz-e la t.n. ciklotronoj, grandegaj akceliloj; 
m algranda lando ne povas tiajn  akiri. Sed la bio- 
logio povas ekzisti sen t ia j : ĝi haltas ĉe la molekulo 
aŭ elektrono, do biologiajn esplorojn ankaŭ mal- 
granda lando povas al si permesi, se ĝi havas por tio 
koron, kaj koro vere ekzistas ĉi tie.

Tr. Istvan LASZLŬ

Muzikscienco en Hungario

Se oni parolas pri muzikscienco, oni ofte opinias, 
ke ĉi tiu  branĉo de sciencoj interesas sole la faku- 
lojn, la sciencistojn.

Ci tiu  opinio estas erara. Esti inform ata pri la 
diversaj terenoj de la hodiaŭa kultura vivo, apar- 
tenas al la inteligenteco de la moderna homo. Kaj 
la muzika kulturo apartenas en nia epoko al la gra- 
vaj partoj de la ŝtata  vivo. Ci tion pruvas, ke ne 
n u r la socialismaj landoj, sed laŭ ilia ekzemplo an- 
kaŭ la kapitalism aj ŝtatoj dediĉas konstante pli- 
grandiĝantajn sumojn de sia buĝeto al la apogo de 
la muzikkulturo.

La artoj, sed antaŭ ĉio la muzikarto levas la kul- 
turon de la homa sento. Kaj en nia tempo, kiam 
la homamasoj kaj la individuoj povas ĉiam pli in- 
tense agadi por paco kaj homeca vivo — la kulturo 
de la sentoj, kiu strikte influas la etikan kulturon, 
ludas pli gravan rolon en la vivo de la socio ol iam 
ajn.

La hungaraj muziksciencistoj aldonis m ulton al la 
evoluigo de la muzikologio, esplorante la historion 
kaj aliajn problemojn de la hungara muzikkulturo.

Ni volas nun priskribi kelkajn interesajn karak- 
terecojn de la agado de kelkaj el ili.

La hungara muzikscienco fariĝis mondfama en la 
jaro 1925, kiam  la epokfara muzikscienca verko de 
Bela Bartok: „La hungara popolkanto” aperis en 
germana lingvo. La mondo eksciis, ke Bela Bartok 
estas ne nur em inenta komponisto kaj elstara pia- 
nisto, sed samtempe grava muzikologo. La verko es- 
tis resumo de m ultaj antaŭaj laboroj, kolektado 
kaj esplorado de la popolmuziko de la hungaroj. 
E1 siaj sciencaj laboroj Bartok ekkonis, ke por 
studi la hungaran popolmuzikon, estas necese okupi 
sin pri la popolmuziko de la najbaraj popoloj (ru- 
manoj, slovakoj ktp.). Rezulto de ĉi tiu  ekkono 
estas in ter aliaj la grava libro: „Nia popolmuziko 
kaj la popolmuziko de la najbaraj popoloj”.

La metodo kaj sistemo de la sciencaj esploradoj 
de Bartok faris vere epokon kaj estis grava faktoro 
de la hodiaŭa mondfamo de la hungara muzikolo- 
gio.

A1 ĉi tiuj sciencaj laboroj kroĉiĝis la libroj kaj 
esploradoj de la kunbatalanto de Bela Bartok — 
Zoltŭn Kodaly. Jam  lia filologia doktora disertacio 
temis pri la strofostrukturo de la hungara popol- 
kanto. En la jaro 1937, do 13 jarojn  post la apero 
de la granda verko de Bartok, aperis lia sistema 
scienca verko: „La hungara popolmuziko”, kun 
m ultaj novaj rezultoj. Bela Bartok kaj Zoltan Ko- 
daly kune ellaboris planon de eldono de la hunga- 
raj popolmuzikaj melodioj. Ci tiu plano realiĝis nur 
post la dua mondmilito. La socialisma ŝtato Hun- 
gario dediĉas grandan sumon por la scienca eldo-

no de la hungara popolmuzika kulturo. Cis nun 
m ultaj miloj da melodioj aperis kaj la presado de 
novaj eldonoj ankoraŭ ne finiĝis.

Krom ĉi tiuj du klasikuloj de la nuntem pa hun- 
gara muzikkulturo, m ultaj ceteraj hungaraj kom- 
ponistoj kaj sciencistoj mobilizis sian forton, de- 
diĉis m ulte da laboro kaj tempo por evoluigi la 
hungaran popolmuziko-sciencon. In ter ili ni men- 
cias antaŭ ĉiuj Laszlo Lajtha, altnivelan komponis- 
ton, personan konaton kaj kunlaboranton de Bar- 
tok, kiu post la liberiĝo kun ŝtata subteno publi- 
kigis m ultajn hungarajn popolmelodiojn, in ter ili 
precipe m uzikinstrum entajn. — Benjamin Rajeczky 
estas redaktoro de tre  grava serio de fonodiskoj pri 
la hungara popolmuziko en la kadroj de la laboro 
de UNESKO. In ter liaj m ultaj sciencaj verkoj estas 
menciinda grava kolekto de mezepokaj katolikaj 
himnoj kaj sekvencoj troveblaj en hungaraj kodek- 
soj. Lajos Vargyas estas em inenta m uzikfolkloristo; 
li redaktis la m uziknotajn ekzemplojn de la men- 
ciita granda verko de Kodaly.

Ne nur la muzikfolkloraj esploroj de la hungaraj 
muzikologoj estas indaj je mencio. Gravaj muzik- 
sciencaj verkoj pri aliaj branĉoj de la muzikologio 
aperis ne nur hungarlingve, sed en m ultaj lingvoj 
en la tu ta  mondo.

Eminenta hungara muziksciencisto de la nuna 
jarcento estis Otto Gombosi. Li vivis kaj laboris 
post 1939 en Usono. Li okupis sin precipe pri la 
muziko de la mezepoko kaj de la renesanco. Ege 
valora estas lia esplorado pri la vivo kaj verkaro de 
la mondfama hungara liutoartisto Balint Bakfark  
(1507—1576) kies verkojn li eldonis.

La plej signifa hungara muziksciencisto de nia 
jarcento post Bartok kaj Kodaly estis certe Bence 
Szabolcsi. Li mortis en 1973 kaj tiam  ankaŭ nia 
revuo memoris pri liaj fundam entaj meritoj kon- 
cerne la formadon de la hungara scienca m uzikkul- 
turo (Hungara Vivo 1973/2.).

Liaj sciencaj verkoj etendiĝas al diversaj bran- 
ĉoj de la muzikscienco de la muzikhistorio ĝis la 
muzikestetiko kaj ĝenerala sintakso de la melodi- 
formado ktp.

Szabolcsi esploris m ultajn ĝis lia tempo ne kona- 
ta jn  ĉapitrojn de la  hungara muzikhistorio. Lia he- 
redaĵo konsistas el m ultaj demandoj kaj problemoj, 
kies solvo atendas sciencistojn, grandparte studin- 
tajn  sub lia gvidado.

Daŭrigi la laboron de la antaŭuloj — ĉi tio donas 
perspektivojn por la estonta scienca agado de la 
hungaraj muziksciencistoj, je bono de la hum anis- 
ma mondkulturo.

d-ro Lajos LESZNAI

